
UKA2019/Imm. 51 

17. oktober 2019 

Mikivsuk Thomassen 

Apersortittoqartillugu, akunnaallisoortoqartillugu, katittoqartillugu ataasiartumik immikkut 

matoqqasumik aaqqissuussinissamut imigassanik kimittuunik kimikittunillu neriniartarfinni, 

imerniartarfinni, akunnittarfinni il.il. ulluni sapaammiik sisamanngornermut ullaassakkut 

nalunaaqutaq 04.00 sassaalliinissamut qinnuteqartoqarsinnaanngornissaa anguniarlugu 

imigassamut inatsismmut allannguutissamik saqqummiusseqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut. (Tassani ilaassapput 

ukiuni 25-ni, ukiuni 50-ni katiffissiornerit il.il.) peqatigiiffiit nalliuttorsiorneri, siulersuisut 

ataatsimiinneri, Inatsisartunut qinersineq, kommunalbestyrelsinut qinersineq il.il. 

(Inatsisartunut ilaasortaq Malene Vahl Rasmussen, Demokraatit) 

Siullertut Inuit Ataqatigiit qujavugut siunnersuuteqartut. 

Imigassallersinnaaneq pillugu piffissami sivitsuisinnaanermut qinnuteqartoqarsinnaalernissaa 

periarfissanngornissaa anguniakkatut saqqumminneqarpoq. 

Inuit Ataqatigiinniit isumaqarpugut inuussutissarsiuteqartut periarfissarsiuunneqarnissaat 

soorunami nalliuttorsiorneriinnarmut atuutsinneqartussaasoq pitsaaquteqarsinnaanera  

eqqartorluargassaavoq. Sapinngisamik  pingaaruteqartutut isigaarput saqqummiussaq pillugu 

suliaq ingerlanneqarnissaa.Naalakkersuisut akissuteqaataanni takuneqarsinnaasoq 

periarfissaareersoq tamannalu piumagaanni qinnuteqaatigineqarsinnaalluni sukkulluunniit 

piumagaanni, isumaqarpugut imigassallersinnaaneq sukkulluunniit periarfissaasoq 

ajornanngitsuusorlu, kiisalu imigassallersinnaaneq taama periarfissaqartsigisoq sivitsuinerinnakkut 

iluaqutaasinnaanera takujuminaatsippara. 

Imigassallersinnaanermut periarfissarpassuit taama annertuigisut qiviassagaanni, 

eqqaaqqajaanngitsuunngilakka meerartavut ilaqutariillu ulluinnarni inuuniarnermikkut 

ilungersuuteqarlutik inuusut soorunami tassunga attuumassuteqanngikkaluarpoq, kisialli 

eqqarsaatikka tassaneeqqajaapput. 

Imigassallersinnaaneq pillugu qanorsuaq oqallissiivugut pitsaanerusumik angusaqarniarluta 

isumaqarpungali imigassartortariaaseq pillugu qanoq pinaveersartsitisinnaanerluta  

eqqartornerusariaqaripput. 

Imigassallersinnaanermi sivitsuinermi qinnuteqarsinnaaneq pillugu isumaqarpugut susassaqartut 

allallu nalilersuinermi ilaatinneqartariaqartut. 

Taamatut oqaaseqarluta Inuit Ataqatigiinnit itigartsiinnarnagu ataatsimiititaliamut 

sussassaqartumut innersuupparput.siunnersuut itigartsipparput.  


